
Қолданыстағы шөмішсіз төменгі жүксіздендіру органы бар роторлы экскаватор дәстүрлі 

құрылымдарға қарағанда бірқатар артықшылықтарға ие [1]. Оған қоса, оны қолданыс аясына ІІІ 

және IV категориялардағы аса берік топырақтар жатады, ол жалпы машинаның салмақ түсетін 

құрылымына түсірілетін жүктемелердің артуына, сондай-ақ, берілген жұмыста беріктік талдауы 

қаралатын сидақтың артуына алып келеді. 

Сидақтың құрылымы тігінен орналасқан арқалықтардан, қатаңдықтың көлденең 

қабырғаларынан және т.б. құрылымдық элементтерден тұрады. Материал – қарапайым 

көміртектенген болат. Solidworks программалық ортасында тұрғызылған зерттелуші объекттің 

көлемдік моделі 1-суретте көрсетілген [2, 3]. 

 

 
 

1-сурет. Сидақтың көлемдік моделі 

 

Ақырлы элементтер әдісі негізіндегі құрылымдарды талдаудың әдіснамасына сәйкес, 

келесі қадамдарды орындау керек: құрылымның ақырлы-элементті моделін құру, сыртқы 

жүктемелерді модельдеу, есептеуді бастау және алынған нәтижелерді талдау [3]. Осыған 

сүйеніп, зерттеліп отырған сидақтың ақырлы-элементтік моделін құрамыз. (2-сурет) 

Берілген модель 70291 түйіннен, 35580 элементтен тұрады, еркіндік дәрежелерінің саны 

– 209580. Құрылымға сыртқы жүктемелер ротор арқылы кесудегі топырақтың кедергісінен 

түседі. Құрылымның аталған жүктеулерін программада модельдегеннен кейін және есептеу 

жүргізген соң, беріктік қоры коэффициенті мен кернеулердің диаграммасын аламыз (3,4-сурет). 

2-сурет. Сидақтың ақырлы-элементтік моделі 

 

 
 

3-сурет. Кернеулер диаграммасы 

4-сурет. Беріктік қоры коэффициенті диаграммасы  

 

Жүргізілген есептеулерге сәйкес, құрылымдағы максималды кернеу 148 МПа-ды 

құрайды, ал беріктік қорының минималды коэффициенті – 1,49 (түйін №65320). Алынған 

нәтижелерге сүйеніп, қорытындылай келе, зерттеліп отырған роторлы экскаватордың 

сидағының геометриялық параметрлері дұрыс анықталған және беріктік критериіне жауап 

береді.  

